He ngohe aromatawai ā-roto Hangarau 3.3A v1 mō te Paerewa Paetae 91838
TĀ TE KAIAKO WHĀRANGI

Ngohe Aromatawai: He matū, he mātāpono
Paerewa Paetae Hangarau 91838: Te tātari i te whakamahi i ngā mātāpono Māori i roto i ngā mahi hangarau 
Aronga: Hangarau 3.3A v1
Whiwhinga: 5

Te Horopaki
Ko tāu mahi he whakarite i tētahi pakipūmeka e tātari ai i te whakamahinga o ngā mātāpono Māori.
Ka arotake i ngā āhuatanga tōrunga me ngā āhuatanga tōraro hoki e whakaawe nei i ngā mātāpono Māori i ngā mahi whakahaere i te matū 1080. Koia ko te whakapapa o ngā tāngata ki ngā atua tae atu ki te aitanga-a-Tāne, ā, haere tonu nei ki a tātou ngā kaitiaki me ngā mahi tuku i te matū 1080 ki te taiao. 
Ka aromatawaingia tō pakipūmeka i runga i ngā tātaringa whakaaro ki ngā mātāpono Māori i roto i ngā mahi tuku i te matū 1080 ki te taiao.

Hei Mahi
1. [bookmark: _gjdgxs]Rangahaua ngā kōrero mō te matū 1080 me ngā take kua whakamahia taua matū ki Aotearoa.
2. Whiriwhirihia ētahi o ngā mātāpono Māori e pā mai ana ki tēnei kaupapa. 
3. Kohukitia te taha ki te tiaki i te aitanga-a-Tāne, ki te tino rangatiratanga, ki te atawhai me te manaaki i te taiao, tae atu rā ki ngā mōreareatanga me ngā hua o taua momo matū.
4. Tīpakohia ngā kōrero a ngā iwi, a ngā hapū me ngā rōpū e tautoko ana i te whakamahinga o te matū 1080, tae atu ki ērā a te hunga whakahē. 
5. Whakatauritengia ngā mātāpono Māori o ngā taha e rua.
6. Kohikohia ngā raraunga, ngā whakaahua me ngā pitopito kōrero hei taunaki i tō pakipūmeka.
7. Whakapuakina ōu ake whakaaro ki te take nei, ā, ka taunakitia ki ngā mātāpono Māori kua tūhuratia e koe i roto i tō mahi pakipūmeka.
8. Waihangahia te pakipūmeka hei kai mā ngā mata o te hunga mātakitaki.
Kei wareware, me āta whakarite te roanga o te wā e tutuki pai ai ngā mahi katoa.

He ngohe aromatawai ā-roto Hangarau 3.3A v1 mō te Paerewa Paetae 91838
TĀ TE ĀKONGA WHĀRANGI

Taunakitanga: Hangarau 91838 He matū, he mātāpono

	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Kua whakamārama i te whakaawenga o ngā mātāpono Māori ki ngā mahi hangarau.

Kua whakatau whakaaro mō te whaihua o ngā mātāpono Māori ki ngā mahi hangarau, kua taunakihia ki ngā hua i puta i te rangahau. 

Hei tauira:
Kua whakamāramahia i te pakipūmeka ngā kōrero mō ngā mātāpono Māori e whai pānga ana ki ngā mahi tuku i te matū 1080 ki te taiao.



	Kua whakamārama i te whakaawenga o ngā mātāpono Māori ki ngā mahi hangarau kua taunakihia ki ngā hua i puta i te rangahau.

Kua whakatau whakaaro mātau tonu mō te whaihua o ngā mātāpono Māori ki ngā mahi hangarau, kua āta taunakihia ki ngā hua i puta i te rangahau. 

Hei tauira:
Kua tātarihia ngā kōrero mō ngā hononga ki ngā mātāpono Māori me ētahi o ngā mātāpono e taupatupatu ana ki ngā mahi tuku i te matū 1080 ki te taiao. 
	Kua tino mātau te whakatau whakaaro mō ngā hua whānui o ngā mātāpono Māori ki ngā mahi hangarau.

Kua whakaputa whakaaro e kaha atu ai te taha mātāpono Māori o ngā mahi hangarau, kua āta taunakihia ki ngā hua i puta i te rangahau. 

Hei tauira: 
Kua tino mātau ki te whānuitanga me te hōhonutanga o ngā mātāpono Māori e whakamahia ana i roto i ngā mahi whakahaere i te matū 1080. Kua aro anō ki ngā mātāpono kāore i te whāia.





